MINUTI 

KAMRA TAD-DEPUTATI

L-GĦAXAR PARLAMENT

KUMITAT  PERMANENTI DWAR L-AFFARIJIET BARRANIN U EWROPEJ
LAQGĦA NRU. 6
It-Tnejn, 1 ta' Marzu 2004 

Il-Kumitat Permanenti dwar l-Affarijiet Barranin u Ewropej iltaqa' fil-Palazz, il-Belt Valletta,  fis-6.41 p.m.

L-Onor Michael Frendo, President tal-Kumitat, ippresieda.

PREŻENTI

L-Onor. Joe Borg M.P. Ministru għall-Affarijiet Barranin, l-Onor. John Attard Montaldo, l-Onor Jason Azzopardi, l-Onor Evarist Bartolo, l-Onor. Josef Bonnici, l-Onor Leo Brincat, l-Onor Jose’ Herrera u l-Onor Clyde Puli.
MINUTI

Peress li kienu għadhom ma ġewx traskritti, il-Kumitat qabel li l-Minuti tal-laqgħa numru 5 li saret fit-2 ta’ Frar 2004 kellhom jiġu konfermati fil-laqgħa li jmiss.
RELAZZJONIJIET BEJN MALTA U T-TUNEŻIJA

Il-Kumitat stieden lis-Sur Gejtu Naudi, Segretarju Permanenti fil-Ministeru għall-Affarijiet Barranin, sabiex jagħmel preżentazzjoni dwar id-diversi oqsma li fihom teżisti relazzjoni bejn Malta u t-Tuneżija.  Is-Sur Naudi rrefera għal-laqgħa li kellu dak in-nhar stess fil-għodu ma’  Mme. Saida Chtioui, Segretarju ta’ l-Istat għall-Affarijiet Barranin tat-Tuneżija, li kienet fuq żjara uffiċjali f’Malta, f’liema laqgħa ġew diskussi aspetti bilaterali ta’ bejn Malta u t-Tuneúija kif ukoll affarijiet li góandhom x’jaqsmu ma’ l-aspett reíjonali.
Il-membri tal-Kumitat wara kellhom l-okkażjoni li jagħmlu domandi lis-Sur Naudi                        dwar il-qagħda, kif ukoll dwar il-possibilta’ ta’ żvilupp fir-relazzjonijiet bejn iż-żewġ pajjiżi fejn jirrigwarda kummerċ, turiżmu, il-kwestjoni tal-blata kontinentali u servizzi, primarjament fl-oqsma mediċi u edukattivi.
Fis-7.20 p.m. il-Kumitat aġġorna għal data li kellha tiġi komunikata aktar tard.

